
Dragi moji gimnazijalci, 

pred vama je period koji ćete iskoristiti 

za usvajanje novih znanja, prilika gdje 

ćete pokazati svoje sposobnosti, 

talente i sklopiti nova prijateljstva. 

Škola je mjesto gdje  se stiče znanje ali i   

odgovornost, vrijednost, poŠtovanje i 

razumijevanje. 

Svaki vaŠ trud, svako pitanje i svaka 

nova ideja doprinose stvaranju Škole 

kakvu svi zelimo- škole znanja, saradnje 

i pozitivne atmosfere. Budite radoznali, 

hrabri u izraŽavanju svojih stavova, ali i 

na uvažavanje drugih., a ako nekad i 

pogriješite, nastavite dalje jer su  

greške dio učenja i odrastanja.  Vjerujte 

u sebe i svoje mogucnosti, jer nije 

slučajnost to sto ste učenici naše škole. 

Cilj naše škole je da vi budete sada, a i 

uvijek sretni. 

Od srca vam želim da budete uspješni u 

školskim obavezama i da ispunite svoje 

ciljeve. 

Vaša v.d. direktora 

Edisa Ahmetović 







Učenici prvog razreda su 8.9.2025.godine obilježili 
međunarodni dan pismenosti, zajedno sa svojim 
razrednikom prof. Edinom Goletićem, posjetivši 
biblioteku i čitaonicu naše škole. Tom prilikom, 
profesorica Maksuda Muratović ih je upoznala s 
planom rada biblioteke i čitaonice. 

Kako bi im dodatno približila značaj čitanja i 

istraživanja, prof. Muratović je učenicima 

podijelila simbolične poklone – kalendare i 

stručne knjige iz oblasti poduzetništva, koje će im 

zasigurno biti korisne u nastavnom i 

vannastavnom radu. 

Učenici su imali priliku čuti više o brojnim 
projektima koji se realizuju kroz biblioteku: 
promocijama knjiga, sajmovima i akcijama 
knjige, danima otvorenih vrata, kao i 
radionicama iz prirodnih nauka koje posebno 
privlače pažnju mladih. 



1. Zašto si izabrala ovu gimnaziju i šta te najviše privuklo kod nje? 

Emina Salkić, I1:  

„Čula sam da je škola stvarno dobra i da profesori super rade sa učenicima. Svidjelo mi se i to što ima 

puno aktivnosti i sekcija.“ 

Lamija Alibašić, I1: 

„Meni se dopala jer je blizu i svi govore da daje odličnu osnovu za fakultet. Atmosfera mi je djelovala baš 

lijepa.“ 

2. Šta ti je do sada bilo najzanimljvije u školi i zašto? 

Emina Salkić, I1: 

„Najzanimljivije mi je upoznavanje novih ljudi i navikavanje na novi raspored. Sve mi je još novo i 

drugačije pa mi je zanimljivo.“ 

Lamija Alibašić, I1: 

„Meni su najzanimljiviji novi izazovi i osjećaj da krećemo ispočetka. Lijepo mi je što je sve malo ozbiljnije 

nego u osnovnoj.“ 



 

3. Kako ti se čini društvo u razredu i da li si se brzo uklopila? 

Emina Salkić, I1: 

„Super mi je društvo, svi su opušteni i brzo sam se uklopila. Nisam imala nelagodu prvih dana.“ 

Lamija Alibašić I1: 

„Društvo mi je stvarno super, svi su komunikativni. Uklopila sam se brže nego što sam očekivala.“ 

4. Na koji način voliš učiti i šta ti najviše pomaže da ostvariš dobre rezultate? 

Emina Salkić I1: 

„Pravim kratke bilješke i podvlačim važno. Pomalo učim svaki dan da se ne nakupi.“ 

Lamija Alibašić I1: 

„Volim učiti naglas, a kod matematike radim dosta zadataka. Najviše pomaže organizacija.“ 

5. Šta bi voljela da škola ima više druženja, sekcija, projekata ili nešto drugo? 

Emina Salkić: 

„Voljela bih da ima više sportskih sekcija i školskih takmičenja. Nekako to zbliži učenike.“ 





Septembar 

U povodu Svjetskog 

dana prve pomoći 

naš volonter Ismir 

Muhić održao je 

predavanje i 

radionicu za učenike 

JU Gimnazija Živinice 

na temu prve pomoći 

i važnosti brzog 

reagovanja u hitnim 

situacijama. Ovakve 

radionice imaju 

ogroman značaj jer 

podižu svijest mladih 

o važnosti pružanja 

prve pomoći, 

razvijaju vještine koje 

mogu spasiti život,  

motivišu učenike da 

se aktivno uključe u 

humanitarni rad i 

volontiranje. 









Učenici JU Gimnazija Živinice 

su danas prisustvovali 

izvođenju predstave Romeo i 

Julija u režiji Adnana Džekića. U 

predstavi glume članovi 

Udruženja građana Aplauz, od 

kojih su neki i učenici naše 

škole. Iskrene čestitke mladom 

režiseru i glumcima. Radujemo 

se njihovim novim 

predstavama 



Svjetski dan učitelja, koji se svake godine obilježava 5. oktobra, nije 
samo datum u kalendaru. To je dan kada slavimo strast, predanost i 
nevjerojatnu snagu koju prosvjetni radnici unose u naše živote. Ovaj 
poseban dan pruža nam priliku da se zahvalimo učiteljima. 

Povodom ovog praznika, učenici trećih razreda, III 1. i III 2, na prigodan 
način , kroz radionicu, podsjetili su nas na značaj eminentnih učitelja 
kroz historiju. 

Uz izradu panoa pripremljena je i čestitka. 

Voditelji prof. Edina Srabović i prof. Sanela Mujkanović 



Posljednji dan septembra iskoristili smo i 

organizovali izlet za učenike naše škole. 

Iskoristili smo lijepo vrijeme za šetnju po 

prelijepim predjelima Zlace. Učenici su 

se organizovali i roštiljali u sadrvanima 

predvidjenim upravo za to.  Iskoristili 

smo i sportske terene kako bismo igrali 

odbojku i košarku. Cijelom Zlacom su 

odzvanjali zvuci muzike i učeničkih 

osmijeha.  

Povratak kući je bio predvidjen u 14h.  

Sve je proteklo u najboljem redu. 

. 



Septembar 







Povodom Mjeseca knjige, u našoj 

školi realizovane su različite 

aktivnosti i obrađene brojne teme. 

Neke od njih su: 

17.10.— posjeta promociji knjige Ivone 

Grgić i Admira Mešanovića 

21.10.—posjeta gradskoj biblioteci 

28.10.—besplatno učlanjenje u biblioteku 

30.10.— završna aktivnost—poetsko 

druženje na temu soneta „Od Petrarke, 

Šekspira i Getea do soneta savremenih 

autora“. 

 



Oktobar 



Oktobar 











U današnjem užurbanom svijetu mnogi mladi se suočavaju s problemima mentalnog 

zdravlja, ali o tome se rijetko govori. Stres, nesigurnost i pritisak okoline mogu dovesti 

do anksioznosti i tuge. Razgovor, odmor i podrška bližnjih ili stručnjaka mogu pomoći da 

se osjećamo bolje. Briga o mentalnom zdravlju nije sramota, već znak snage i važan dio 

svakodnevnog života. Povodom Dana mentalnog zdravlja, prisjetimo se da je briga o 

sebi prvi korak ka istinskoj sreći. 

Oktobar 



U petak,17.10.2025. učenici IV razreda,  u 
pratnji profesorice Maide Bešić, v.d. 
direktorice Edise Ahmetović i pedagogice 
Mirjane Krešić, posjetili su Općinski sud 
u Živinicama. 

Povod je bio "Dan otvorenih vrata 
suda",gdje su se učenici mogli upoznati 
sa radom suda i sudija. 

Naglašena je važnost educiranja učenika o 

pravosudnom sistemu 



1. Šta Vas je podstaklo da budete inovativni u nastavi i da isprobavate nove metode u radu s učenicima?  

Uvijek sam vjerovala da se fizika ne uči samo iz knjige – ona se doživljava. Učenici najbolje pamte ono što sami otkriju, isprobaju i 

povežu sa stvarnim svijetom. Upravo ta želja da fiziku prikažem kao živu, zanimljivu i primjenjivu nauku podstakla me da uvodim 

inovacije: eksperimente, projekte, kreativne radionice i interdisciplinarne teme u kojima se nauka susreće s umjetnošću, vjerom i 

svakodnevnim životom. 

2. Koja Vam je ideja ili projekat do sada bio najuspješniji i kako su reagovali učenici? 

Teško je izdvojiti samo jedan, ali projekti poput “Nauka na dohvat ruke” i “Kroz naš objektiv – svijet postaje priča” ostavili su poseban 

trag. U njima su učenici kroz eksperimente, fotografiju i video priče sami istraživali fenomene iz fizike i predstavljali ih drugima. 

Reakcije su bile divne – učenici su bili ponosni jer su mogli pokazati da nauka može biti i lijepa, i zabavna, i društveno korisna. 

3. Kako uspijevate motivisati učenike da se više uključe i da uživaju u učenju? 

Motivacija dolazi kada učenici osjete da ono što rade ima smisla. Trudim se da svaka lekcija bude povezana s njihovim svijetom – kroz 

pokuse, istraživačke zadatke, priče o naučnicima. Kada učenik vidi da može sam objasniti pojavu, snimiti eksperiment, osmisliti plakat 

ili izložbu – tada fizika više nije teška, nego postaje izazov i zadovoljstvo 

4. Šta mislite, koliko je danas važno da nastavnici budu kreativni i spremni na promjene? 

Danas je to neophodno. Djeca žive u dinamičnom digitalnom svijetu i mi, nastavnici, moramo stalno učiti, prilagođavati se i pronalaziti 

nove načine da ih zainteresujemo. Kreativnost nije samo ukras, nego ključ uspješne nastave. Kada nastavnik pokaže entuzijazam, 

učenici to prepoznaju i uzvraćaju istom energijom. 

5. Koja bi bila Vaša poruka učenicima i mladim nastavnicima koji žele praviti pozitivne 

promjene u školi? 

Učenicima bih poručila da se ne boje postavljati pitanja i istraživati svijet oko sebe – svaka 

ideja vrijedi ako dolazi iz znatiželje i želje da se nešto nauči. 

Mladim nastavnicima bih rekla da ne odustaju kada je teško i da vjeruju u moć 

obrazovanja. Promjene počinju u učionici, od jednog razgovora, jednog pokusa, jednog 

osmijeha. Kad radimo s ljubavlju – i nauka i škola postaju mjesto inspiracije. 



Danas smo u našoj školi obilježili 

Međunarodni dan mola. Profesorica 

hemije Jasna Srabović i profesorica 

Maksuda Muratović Smolo su za 

učenike osnovnih škola pripremile 

zanimljive eksperimente iz hemije i 

fizike, koje su demonstrirale uz 

pomoć učenika naše škole. Ovom 

prilikom ugostili smo učenike 

devetih razreda Druge OŠ i OŠ 

Bašigovci i njihove nastavnike. 





Novembar 

Jučer je, polaganjem cvijeća pred bistu 

narodnog heroja Nesiba Malkića i 

svečanom akademijom, obilježena 

godišnjica pogibije ovog komandanta i 

dijela komande 210. viteške brigade na 

Nišićkoj visoravni. Cvijeće su položili i 

učenici naše škole predvođeni v.d. 

direktoricom škole Edisom Ahmetović, 

te profesoricama Edinom Srabović, 

Sanelom Mujkanović i Mirsadom 

Selimović, nakon čega su prisustvovali 

Akademiji.  





Novembar 

Sretan Dan državnosti 

Bosne i Hercegovine žele 

vam učenici i uposlenici JU 

Gimnazija Živinice  



Bazar učenika I2 odjeljenja  

Učenici prvog 2 razreda, zajedno sa svojom razrednicom Edinom Krbuljic, 

učinili su praznični dan još svečanijim.  

Naime, 24.12. 2025. godine, organizirali su prodaju domaćih proizvoda, tzv. 

Bazar. Naši učenici i profesori su imali priliku počastiti se slanim i slatkim 

jelima, te kupiti domaće sokove, džemove  i salate. Prikupljeni novac u iznosu 

od 370KM  bit’ će doniran u humanitarne svrhe.  

Ponosni smo na naše učenike koji njeguju zdrave životne stilove i vraćaju 

nadu u bolje sutra. 







Danas smo u biblioteci naše škole ugostili popularnog repera Adnana Hamidovića 

– Frenkija. Naše prostorije biblioteke i čitaonice bile su premale da prime sve 

učenike i kolege koji su željeli prisustvovati ovom posebnom susretu. 

 

Program je vodio učenik Ermin Ibrahimović, u saradnji s profesoricom Maksudom 

Muratović. Tokom druženja razgovaralo se o izazovima savremenog društva, ulozi 

muzike i umjetnosti, te o načinima kako se oduprijeti porocima današnjice. 

 

Frenkie je s učenicima podijelio inspirativne 

poruke o duhovnosti, istrajnosti i 

odgovornosti prema sebi i drugima., te kako 

pronaći svoj put ka boljem i smislenijem 

životu. 

 

Atmosfera je bila ispunjena pozitivnom 

energijom, otvorenim razgovorima i 

motivacijom za lični  razvoj 

Novembar 



Novembar 

učenicima naše škole uručili 

nagradu za osvojeno prvo mjesto 

na Konkursu za najbolji film na 

temu „Volan nije džojstik“. Još 

jednom čestitamo učenicima i 

njihovom profesoru. 

Film možete pogledati na našem 

YouTube kanalu    





Danas je u našoj 

školi održan 

stručni trening i 

simulacija 

evakuacije 

učenika i radnika 

škole u slučaju 

požara. Vježba je 

veoma uspješno 

izvedena u obje 

smjene. 









Humanitarna akcija „Jedan slatkiš – jedno dijete“ 

U sklopu humanitarne akcije „Jedan slatkiš – jedno 
dijete“, učenici su pokazali veliko srce i spremnost da 
pomognu onima kojima je to najpotrebnije. Zajedničkim 
trudom prikupljen je ukupno 21 paketić. 

Polovina prikupljenih paketića uručena je Sigurnoj kući u 
Tuzli, dok je druga polovina namijenjena Centru „Vrati mi 
osmijeh“ , kako bismo obradovali što veći broj djece. 

Upućujemo iskrenu zahvalnost svim učenicima koji su 

učestvovali u akciji, kao i svima koji su na bilo koji način 

doprinijeli njenoj realizaciji. Vaša podrška još jednom je 

pokazala da mala djela dobrote mogu izmamiti velike 

osmijehe. 




